
Broj: 02-02-895-1/14-XXIII
Jablanica, 27.06.2018. godine

Izvod iz zapisnika sa XXIII sjednice Vijeća za konkurentnost općine Jablanica
održane dana 27.06.2018. godine sa početkom u10:00 sati

Prisutni: Salem Dedić – Općinski načelnik, Dženan Mulahasanović – zamjenik predsjednika
VZK, Mate Mijić predsjedavajući OV-a, Amela Murativić - Služba za LER, Jusuf Džafić - „Voćepromet“
d.o.o. Jablanica,  Muamer Džino – „Euro kamen“ d.o.o. Jablanica, Uzeir Zahirović – BH granit“, Amel
Halebić – Udruženje privrednika Jablanica, Nezir Kevrić – Jablanit d.o.o. Jablanica, Ivan Zelanika –
predstavnik JP EP HZHB - Radna jedinica Jablanica, Ramiz Zahirović - predstavnik JP EP BiH HE n/N,
Jasminka Omanović – Služba za LER.

Odsutni: Jusuf Maksumić – restoran Maksumić Jablanica, Fadil Kevrić – „Elektrofak“ d.o.o.
Jablanica, Predsjednik Saveza poljoprivrednih udruženja Jablanica, predstavnik Službe za zapošljavanje
HNK – Biro rad Jablanica,

Zamjenik predsjednika VZK-a, Dženan Mulahasanović je pozdravio prisutne, utvrdio da postoji
kvorum za rad VZK-a  i predložio dnevni red:

1. Izvod iz zapisnika sa XXII sjednice VZK-a
2. Nacrt Odluke o administrativnim taksama
3. Rasprava o Inicijativi za izmjenu i dopunu Odluke – Program poticaja MSP u općini Jablanica

u 2018. godini
4. Rasprava o prijedlogu Lokalnog akcionog plana za zapošljavanje Općine Jablanica
5. Razno

Predloženi dnevni red usvojen jednoglasno.

Ad. 1. Izvod iz zapisnika sa XXII sjednice VZK-a

Jednoglasno usvojen, nije bilo primjedbi

Ad.2. Nacrt Odluke o administrativnim taksama

Dženan Mulahasanović je upoznao prisutne da je Odluka o administrativnim taksama bila predmet
rasprave na sjednici Općinskog vijeća Jablanica, da je o istoj provedena javna rasprava u periodu od
15.05.2018. do 15.06.2018. godine, centralna javna rasprava održana je 11.06.2018. godine.
U nastavku izlaganja upoznao je članove Vijeća sa pristiglim prijedlozima na ponuđeni nacrt Odluke i to:

 Str. 5., tarifa 4. – izdavanje uvjerenja o poslovnoj sposobnosti predloženo da ubuduće iznosi 1,00
KM ili da bude oslobođeno plaćanja takse za izdavanje

 Taksa za zaključenje braka – umanjiti za 50 % ili da iznosi simbolično 1,00 KM



 Takse iz oblasti samostalnih djelatnosti i privrede – prijedlog da se brišu, umanje za 50% ili da
iznose simbolično 1,00 KM

Za riječ se javio Jusuf Džafić, predsjednik Vijeća za konkurentnost Općine Jablanica i istakao da je
predloženo smanjenje administrativnih taksi pomoć „običnim“ građanima, da privrednici nemaju
opterećenje od općinskih administrativnih taksi, te da privrednicima predstavljaju problem takse koje nisu
u nadležnosti Općine.
Načelnik Općine Jablanica Salem Dedić pozdravio je prisutne i istakao da do konačnog prijedloga Odluke
o administrativnim taksama treba sagledati prijedlog o smanjenju iznosa određenih taksi na 1,00 KM s
obzirom da bankarska provizija iznosi 1,70 KM, radije predložiti oslobađenje od plaćanja takse.
Dženan Mulahasanović je istakao da su administrativne takse iz oblasti samostalnih djelatnosti i privrede
već umanjene za 50% i da je riječ o dokumentima koji se ne traže tako često.

Zaključak: Zadužuju se općinske službe da još jednom analiziraju prijedloge Općinskog vijeća Jablanica,
te da za izdavanje predloženih dokumenata, umjesto plaćanja takse od 1,00 KM, bude oslobođeno od
plaćanja takse.

Ad. 3. Rasprava o Inicijativi za izmjenu i dopunu Odluke – Program poticaja MSP u općini
Jablanica

u 2018. godini

Dženan Mulahasanović je upoznao prisutne sa Inicijativom Udruženja privrednika Jablanica o izmjeni
Programa poticaja MSI i o prijedlogu da se poticaji dodjeljuju privredniku nakon što je isti investirao u
razvoj preduzeća. Istako je da je predloženi način dodjele u suprotnosti sa općinskim Programom poticaja
MSP koji definiše da su sredstva namjenjena za zapošljavanje i samozapošljavanje lica prijavljenih na
evidenciji nezaposlenih Službe za zapošljavanje Jablanica.

Jusuf Džafić je istakao da Udruženje privrednika Jablanica i Općina Jablanica nekada nemaju uticaja na
određene tokove, da se privrednici susreću sa problemom odliva radne snage. Ispred Udruženja
privrednika predložio je da se ubuduće podstiče izgradnja privrednih objekata i nabavka obrtnih
sredstava. Smatra da će privrednici sami nastojati da se isti koriste i da ima novog zapošljavanja.
Mišljenja je da dosadašnji način raspodjele sredstava nije dobro rješenje. Predložio je da se uradi analiza
do sada uloženih sredstava, koliko je zaposleno radnika i koliko radnika je nastavilo raditi nakon
iskorištenog poticaja.
Dženan Mulahasanović je istakao činjenicu da je Općina Jablanica u obavezi poštivanja Odluke
Općinskog vijeća o zapošljavanju lica sa evidencije Službe za zapošljavanje, te da o prijedlogu da se prati
stanje privrednih subjekata u protekloj godini i na osnovu uvida u završne račune vrši dodjela posticaja
(ukoliko je bilo novog zapošljavanja) razmisli prilikom utvrđivanja Programa poticaja za 2019. godinu.
Smatra da prednost treba dati  samozapošljavanju.

Općinski načelnik, Salem Dedić je istakao da se o Programu godinama raspravlja i da je isti mijenjan u
želji da imamo najbolji Program poticaja, da je u međuvremenu objavljen javni poziv za dodjelu poticaja
u 2018. godini, da je od četrdesetak podnesenih prijava u više od deset riječ o samozapošljvanju.
Obavijestio je prisutne da će biti urađena analiza do sada realizovanih programa poticaja u proteklim
godinama iz koje će se vidjeti da li ovaj način podrške i dalje ima smisla. Svakako će se sagledati
mogućnost podupiranja investicija privrednika i šta uraditi na zaustavljanju trenda odlaska iz Jablanice.
U diskusiji su učestvovali i Uzeir Zahirović, Amel Halebić, Nezir Kevrić i Himzo Tule.



Zaključak: U narednom periodu uraditi analizu do sada realizovanih programa poticaja kako bi se vidjeli
efekti isth. Do naredne sjednice Vijeća za konkurentnost, a najdalje do sjednice u decembru Udruženje
privrednika će ponuditi nacrt novog Programa poticaja MSP.

Ad. 4. Rasprava o prijedlogu Lokalnog akcionog plana za zapošljavanje Općine Jablanica

U uvodnoj riječi Dženan Mulahasanović je upoznao prisutne da je dokument Lokalni akcioni plan
zapošljavanja u Općini Jablanica 2018-2020 bio predmet rasprave sa Općinskom vijeću Jablanica i da je o
nacrtu dokumenta provedena javna rasprava.

Istako je da, pored uputstava od strane CRS-a, koji su pružili tehničku pomoć prilikom izrade dokumenta
i razvojne agencije REDAH-a kao konsultanta, da u dokumentu trebaju da se nađu samo laki projekti koji
pružaju pomoć zapošljavanju, stav određenih vijećnika je bio da se u Lokalnom akcionom planu
zapošljavanja trebaju naći i infrastrukturni projekti koji su u cilju novog zapošljavanja, te da s su isti
uvršteni u dokument. Istako je da se nacrt dokumenta planira uputiti na usvajanje na sjednicu Općinskog
vijeća u avgustu, te da se prije zasjedanja iste planira održati okrugli sto na temu Lokalni akcioni plan
zapošljavanja u općini Jablanica za period 2018-2020. odina i pozvao privrednike da aktivno uzmu učešće
na istom.

Nije bilo diskusije o ponuđenom dokumentu.

Zaključak: Udruženje privrednika Jablanica će analizirati prijedlog Loklanog akcionog plana
zapošljavanja u Općini Jablanica za period 2018-2020. godina, uzeće učešće na okruglom stolu u povodu
rasprave o ponuđenom dokumentu, te dostaviti svoje prijedloge na isti prije održavanja sjednice
Općinskog vijeća u avgustu 2018. godine.

Ad. 5. Razno

Dženan Mulahasanović je upoznao prisutne sa pozivom g-dina Franje Oruča i namjerom da u okviru
Simpozija vezanog za kamen, u subotu 29.06.2018. godine, sa profesorima Građevinskog fakulteta u
Zagrebu, Mostaru i Sarajevu posjeti Jablanicu. Predmet posjete bio bi razgovor o perspektivi jablaničkog
Granita.

Dogovoreno da u subotu 29.06.2018. godine u 11.00 sati, u Sali za sjednice Općinskog vijeća Jablanica,
najavljenu delegaciju primi Općinski načelnik i predstavnici klastera kamena Hercegovine.

Dženan Mulahasanović, zamjenik predsjednika VZK-a zaključuje sjednicu u 11:50 sati.

Zapisnik vodila Predsjednik VZK

Jasminka Omanović Jusuf Džafić


